ՋՐՎԵԺ ՀԱՄԱՅՆՔԻ ՂԵԿԱՎԱՐԻ 2024 ԹՎԱԿԱՆԻ ԲՅՈՒՋԵՏԱՅԻՆ

ՈՒՂԵՐՁ
Ջրվեժ համայնքի ղեկավարի զեկույցը 2024 թվականի Ջրվեժ համայնքի զարգացման հիմնական ուղղությունների մասին.
Մաս I


Հիմք ընդունելով Ջրվեժ համայնքի զարգացման 2023-2027 թվականների հնգամյա ծրագրով նախատեսված ծրագրերի առաջնահերթությունները և առկա ռեսուրսները, 2024-2026 թվականների միջնաժամկետ ծրագրերը, 2023 թվականի ընթացքում իրականացված ծրագրերի հիմնական ուղղություններն ու դրանց կատարման արդյունավետությունը Ջրվեժ համայնքի զարգացման հիմնական ուղղություններում առաջնահերթ և գերակա են համարվելու հնգամյա ծրագրով իրագործելի նոր և շարունակական այն ծրագրերը, որոնք կապահովեն համայնքի տարածքային համաչափ և կայուն զարգացումը։

Նախանշված ծրագրերի իրականացումը հիմնվելու է համաչափ զարգացման սկզբունքի հիման վրա, որի նպատակային իրագործման համար առաջնահերթ և գերակա են համարվելու՝
1.Կառավարման արդյունավետության բարձրացումը, համայնաքապետարանի գործունեության թափանցիկությունն ու բնակչությանը լիարժեք հաշվետու լինելը: 
2.Համայնքի վարչական սահմաններում հանրային տարածքների և պատմամշակութային արժեքների պաշտպանությունը: 
3. Մարդու իրավունքների պաշտպանության գերակա սկզբունքներով որոշումների կայացումը: 
4.Համայնքի մասնակցային կառավարման մշակույթի ձևավորումը՝ բնակչությանը մասնակից դարձնելով հանրային նշանակություն ունեցող և բնակչությանը հուզող որոշումների կայացմանը՝ հարցումների և քննարկումների միջոցով:
5. Իրավահավասար և ներդաշնակ համակեցության մշակույթի ձևավորումը: 
6. Անվտանգ, առողջ և հարմարավետ ապրելու և գործելու կենսամիջավայրի ստեղծումը: 
7.Համայնքային ենթակայության հաստատությունների մատչելիության և ներառականության հնարավորությունների ապահովումը: 
9.Փողոցային լուսավորության համակարգի արդիականացումը, էներգախնայող համակարգերի շարունակական ներդրումը: 
10.Հանգստի գոտիների ստեղծումը, կանաչապատման աշխատանքների իրականացումը:
11.Գործարարության և ներդրումների համար բարենպաստ միջավայրի ապահովումը, համայնքի և գործարար միջավայրի միջև փոխշահավետ համագործակցության խթանումը: 
12.Նախակրթական, կրթական, մշակութային և սպորտային ծրագրերի խթանումը: 
13.Երեխաների իրավունքների պաշտպանությունն ու անչափահասների հետ տարվող աշխատանքների բարելավումը: 
14.Բնակիչների սոցիալական պաշտպանվածության ապահովումն ու այդ նպատակով հաշմանդամություն ունեցող անձանց, ծնողազուրկ երեխաների, բազմազավակ, անապահով և հայրենիքի պահպանության համար իրենց կյանքը զոհաբերած մարտիկների ընտանիքների կենսական ապահովմանն ուղղված սոցիալական ծրագրերի արդյունավետ իրականացումը:

Մաս II

2024 թվականին համայնքի եկամուտները նախատեսվում են 650,680.0 հազ.դրամ՝ 2023 թվականի ճշտված 544,489.0 հազ.դրամի դիմաց։ Վարչական բյուջեի եկամուտները գրեթե չեն փոխվել, փոփոխվել են միայն եկամտատեսակների ակնկալվող գումարները։ Վարչական բյուջեն նախատեսվել է 106,191.0 հազ.դրամով ավելի, քան ընթացիկ տարվա եկամուտները, որից 104,284.2 հազ. դրամը 2024 թվականի համար հաշվարկված դոտացիայի գումարն է։ Նախատեսված՝ 650,680.0 հազ.դրամ եկամուտների կազմում սեփական եկամուտները կազմում են 439,113.0 հազ.դրամ, կամ ընդհանուր եկամուտների 67.5%-ը։ Նախատեսված հարկերը և տուրքերը կազմում են 290,429.3 հազ.դրամ, որը կազմում է ընդհանուր եկամուտների 44.6 %-ը, այդ թվում՝ տեղական տուրքերը կազմում են 17,225.9 հազ.դրամ, կամ նախատեսված ընդհանուր եկամուտների 2.6%-ը։
Հայաստանի Հանրապետության պետական բյուջեից հատկացվող դոտացիան կազմում է 211,567.0 հազ.դրամ, որի տեսակարար կշիռը ընդհանուր եկամուտների մեջ 32.5 % է։ Ընթացիկ տարվա համեմատ դոտացիայի գումարն ավելացել է 104,284.2 հազ.դրամով։
Այլ եկամուտները կազմում են 148,683.7 հազ.դրամ, կամ ընդհանուր եկամուտների 22.9%-ը: Ընթացիկ տարվա համեմատ այլ եկամուտներից մուտքերը նախատեսվել են 12,281.7 հազ.դրամով պակաս, որն արդյունք է օրինականացման ենթակա ինքնակամ շինությունների քանակի նվազեցմամբ։

Տեղական տուրքերի, վճարների և այլ եկամուտների պլանավորումը կանխատեսվել է ելնելով համայնքի վարչական տարածքում գործող տնտեսվարողների, արտադրական, հասարակական և կրթական հիմնարկների ելակետային, նախորդ երկու տարիների պլանային, փաստացի, ինչպես նաև 2024 թվականի համար նախանշվող տվյալներից։

Համայնքի բյուջեի ծախսերը նախատեսվել են 1,800,897.1 հազ.դրամ, որը 105,105.2 հազ.դրամով պակաս է ընթացիկ տարվա համեմատ, այդ թվում՝ 2024 թվականի վարչական բյուջեի ծախսերը նախատեսվել են 654,034.0 հազ.դրամ՝ ընթացիկ տարվա 548,427.3 հազ.դրամի համեմատ։ 

Ըստ բյուջետային ծախսերի գործառական դասակարգման բաժինների, նախատեսվող ցուցանիշները հետևյալն են․
1. Ընդհանուր բնույթի հանրային ծառայություններ – 180,604.8 հազ.դրամ, որը 24,786.2 հազ.դրամով ավելի է ընթացիկ տարվա ցուցանիշից։

2. Պաշտպանություն –2,400.0,  որը 800.0 հազ.դրամով ավելի է ընթացիկ տարվա 

 տարվա համեմատ։

3. Հասարակական կարգ, անվտանգություն և դատական գործունեություն – 860.0 հազ.դրամ, որը 150.0 հազ. դրամով ավել է ընթացիկ տարվա համեմատ։
4. Տնտեսական հարաբերություններ – 522,700.0 հազ.դրամ, այդ թվում՝ ընթացիկ ծախսեր 33.200.0 հազ.դրամ, կապիտալ ծախսեր 489,500.0 հազ.դրամ, որից 5,000.0 հազ.դրամը նախատեսվել է նախագծանախահաշվային փաստաթղթերի մշակման համար։ Ընթացիկ տարում այս ծրագրում նախատեսվել  էին 515,273.9 հազ.դրամ ֆինանսական միջոցներ։

5. Շրջակա միջավայրի պաշտպանություն – 306,944.3 հազ.դրամ, որից ընթացիկ ծախսեր՝ 139,944.3 հազ.դրամ, ընթացիկ տարի՝ 307,445.1 հազ.դրա, որից վարչական բյուջե՝ 129,445.1 հազ.դրամ։ 
6. Բնակարանային շինարարություն եվ կոմունալ ծառայություն –308,690.5 հազ.դրամ, ընթացիկ տարում այդ ծախսերը կազմել են 332,132.5 հազ.դրամ։ 

7. Առողջապահություն – 750.0 հազ.դրամ, ընթացիկ տարվա համեմատ այս ծախսերը ավելի են մոտ 500.0 հազ.դրամով։

8. Հանգիստ, մշակույթ եվ կրոն – 551,988.6 հազ.դրամ, այս ոլորտի ծախսերի կտրուկ ավելացումը պայմանավորված է համայնքային զարգացման մշակութային կենտրոնի կառուցման նախատեսմամբ։

9. Կրթություն – 167,798.9 հազ.դրամ, այդ թվում՝ վարչական բյուջեի ծախսեր 162,798.9 հազ.դրամ` ընթացիկ տարվա 153,254.9 հազ.դրամ վարչական բյուջեի ծախսերի դիմաց։ 
10. Սոցիալական պաշտպանություն – 12,070.0 հազ.դրամ, այդ թվում 9,800.0 հազ.դրամը՝ սոցիալական հատուկ արտոնությունների նպատակով։

11. Հիմնական բաժիններին չդասվող պահուստային ֆոնդեր – 36,340.0 հազ.դրամ, որը նախատեսվել է որպես վարչական բյուջեի պահուստային ֆոնդ։ Բյուջեի ֆոնդային մասում պահուստ չի ձևավորվել։

